
 
 
 

Амбасадата на САД и македонски НВО-а се домаќини на  
истакнат хирург за карцином на дојка 

20 мај 2008 
 
 

Амбасадата на САД во Скопје, во соработка со македонските 
невладини организации „Борка“ и “Женска лоби група“ имаат 
задоволство да ја најават јавната презентација на д-р Балаш „Ерни“ 
Бодаи, истакнат хирург за карцином на дојка, кој започна едно 
глобално патешествие со цел зголемување на свеста за ова 
заболување, како и прибирање на средства за неговата иницијатива, 
Марка за карцином на дојката.  Активисти кои работат на 
зголемување на јавната свест, здравствени работници, како и 
заинтересираната јавност се поканети да присуствуваат на 

презентацијата. 
 

Дата:  20 мај 2008, вторник    
Време:  14:00 – 15:30 
Локација:  Дом на АРМ 

 
Ерни Бодаи, кој е роден во Будимпешта во 1951, и кој како мало момче во 1956 заминал за 

САД со своите родители, страсно го посветува својот живот во борбата со и победата над 
предизвиците поврзани со карциномот на дојката. Денес, тој е познат хирург за карцином на дојката 
во Калифорнија.  Моментално, тој е директор на големиот Центар за карцином на дојка во 
болницата, Каисер Перманенте во Сакраменто, Калифорнија.  Во оваа здравствена организација, д-р 
Бодаи има лекувано илјадници пациентки.  Во втората половина на 90-тите, додека подготвувал 
предавање, добил идеја за креирање на специјална поштенска марка која би била наменета за 
собирање фондови за истражувања поврзани со борбата против карциномот на дојката.  Идејата се 
реализираше во 1998 кога Поштата на Соединетите Држави ја издаде првата Марка за карцином на 
дојка.    

 
Оттогаш па до денес, собрани се повеќе од 65 милиони УСД.  Овие 
пари одат директно за институции кои прават истражувања за овој 
карцином.  Својата кампања, д-р Бодаи ја нарекува „Глобално 
патешествие“ а целта му е да ја претстави идејата за Марката во земји 
во целиот свет.  Засега, иницијативата има успех: 86 земји до сега 
изразиле формален интерес да издадат ваква марка.  Унгарија, Белизе, 
Никарагва и Филипините ја имаат веќе издадено марката, а Израел 
планира да го стори тоа овој месец.  Само во Унгарија, преку 
продажба на марката се собрани околу 100.000 УСД за истражување 
на карциномот во оваа земја, сума што не ќе можеше да се собере на 
друг начин, без марката.  Д-р Бодаи, исто така, има напишано повеќе 
од 250 медицински статии, автор е на пет книги, и изумител на 
неколку медицински помагала.   

 
Ги покануваме сите медиуми да присуствуваат на презентацијата. За повеќе информации, контактирајте ја Канцеларијата за 
односи со јавност во Амбасадата на САД на тел:3116 180 локал 2189 и 2150. 

